
Қоидаҳои расмии озмуни аксҳо     
 

Озмуни аксҳо-2021 дар байни марказҳои 

иттилоотию маърифатии амрикоӣ 
 

Сарпарастони озмун 1 

«Озмуни аксҳо-2021 дар байни марказҳои иттилоотию маърифатии амрикоӣ» бо 

сарпарастии Департаменти давлатии ИМА, Сафорати ИМА дар Душанбе ва 

шарикони он - марказҳои иттилоотию маърифатии амрикоӣ дар Тоҷикистон 

(«Сарпарастони Озмун») баргузор мегардад.  

 

Мақсад ва вазифаҳои озмун 

Мақсади «Озмуни аксҳо-2021» мусоидат ба рушди малакаҳои аккосӣ дар байни сокинони 

Тоҷикистон, мусоидат ба рушди иқтисоди маҳаллӣ тавассути таблиғи зарфияти сайёҳии 

ҷамоатҳо дар саросари кишвар ва мусоидат ба вусъатёбии ҷалбшавӣ ва огоҳии бештар дар 

шабакаҳои иҷтимоӣ мебошад.  

Дар тӯли 12 моҳ, аз январи соли 2021 то январи соли 2022, аксбардорони ҳаваскор, ки 

сокинони Тоҷикистон ва дар синни аз 13-сола ва калонтар мебошанд, барои иштирок дар 

озмуни аксбардорӣ даъват карда мешаванд, ки дар ҳашт маркази иттилоотию маърифатии 

амрикоӣ (гӯшаи амрикоӣ) воқеъ дар шаҳрҳои Душанбе, Хуҷанд, Бохтар, Кӯлоб, Исфара, 

Панҷакент, Хоруғ ва Ғарм баргузор мешавад. Ҳар ҳафта аксҳое, ки аз рӯи меъёрҳои 

мухталиф «беҳтарин» баҳо дода мешаванд, дар саҳфаи Twitter-и гӯшаи амрикоии 

минтақаи шумо ҷойгир карда мешаванд. Аксҳои беҳтарин аз ҳамаи ҳашт гӯшаи амрикоӣ 

ҳар ҳафта ва ҳар моҳ дар саҳфаи Twitter-и Сафорати ИМА нашр карда мешаванд. 

Аксбардоре, ки ҳар моҳ акси баландтарин баҳо гирифтаро пешниҳод мекунад, як 

фотоаппарати рақамӣ ба ӯ ройгон супорида мешавад, ва 12 ғолиб дар давоми сол барои 

намоиш додани аксҳои худ дар намоишгоҳи шаҳри Душанбе дар фарҷоми озмун даъват 

карда мешаванд. Хароҷоти сафар, истиқомат ва рӯзмасраф дар Душанбе барои 12 ғолиб аз 

ҳисоби маблағҳои грантии Ҳукумати ИМА, ки барои созмонҳои ғайриҳукуматии ҳамчун 

марказҳои иттилоотию маърифатии амрикоӣ амалкунанда ҷудо мешаванд, пардохт карда 

мешавад.  

   

Платформа (-ҳо)   

Ин озмунро дар платформаҳои мухталифи шабакаҳои иҷтимоӣ, аз ҷумла Twitter, 

Facebook, ва Instagram эълон ва таблиғ кардан мумкин аст, аммо иштирок дар озмун ва 

 
1 Дар қоидаҳои озмун мафҳуми «сарпарастон» барои ишора ба як ё якчанд сарпараст истифода шудааст 
(дар мавриди зарурӣ).  



идора кардани озмун тавассути Twitter ва почтаи электронӣ аз ҷониби ҳамоҳангсозони 

гӯшаҳои амрикоӣ сурат мегирад. Ғолибони озмунро инчунин тавассути Twitter, Facebook 

ва Instagram эълон кардан мумкин аст; аммо қобили зирк аст, ки Twitter, Facebook, ва 

Instagram шарик ё сарпарасти озмун нестанд. Ба иштирокчиён хотиррасон карда 

мешавад, ки онҳо ҳангоми иштирок дар озмун ва бор кардани мавод ба Twitter бояд 

шартҳои истифодаи Twitter ва ҳама гуна созишномаи ҳамроҳикунандаро бо Twitter риоя 

кунанд. 

 

Чӣ таври бояд иштирок кард  

Дар хотир доред:  иштирок дар ин озмун риояи Қоидаҳои расмии озмунро маънидод 

мекунад. 

 

Барои роҳ ёфтан ба озмун, шумо бояд ҳадди ақалл 13-сола бошед ва  бояд варақаи 

бақайдгирии озмун ва инчунин Баёнот барои ҳукуқи иштирок дар озмун, Гувоҳинома 

оиди ҳуқуқи аксбардорӣ ва Иҷозат ба нашри маводро дар оғози озмун ба сарпарастони 

озмун пур карда, баргардонед. Шумо метавонед дар махфияти нигоҳ доштани маълумоте, 

ки шахсияти шуморо ошкор месозад, талаб кунед. Агар синни шумо ба 18 нарасида 

бошад, яке аз волидон ва ё васии қонунии шумо ҳамчунин бояд Баёнот барои ҳукуқи 

иштирок дар озмун, Гувоҳинома оиди ҳуқуқи аксбардорӣ ва Иҷозат ба нашри маводро 

имзо кунад. Агар шумо аксбардори касбӣ бошед, пас наметавонед корҳои худро пешниҳод 

кунед. Барои гирифтани маълумоти иловагӣ оиди ҳуқуқ барои иштирок дар озмун, 

нигаред ба қисми «Ҳуқуқи барои иштирок дар озмун» дар поён.    

 

Ҳар кадом маркази иттилоотию маърифатии амрикоӣ пеш аз оғози озмун маҳфили 

аксбардорон ташкил мекунад. Ба шумо пайвастан ба маҳфили аксбардорон дар гӯшаи 

амрикоии воқеъ дар минтақаи шумо пешниҳод карда мешавад. Барои ин, шумо бояд ба 

гӯшаи амрикоӣ муроҷиат кунед; барои бақайдгирӣ дар маҳфили аксбардорон ҳақи аъзогӣ 

гирифта намешавад. Барои тамос гирифтан бо ҳар кадом гӯшаи амрикоӣ лутфан ба 

сомонаи https://tj.usembassy.gov/tg/education-culture-tg/american-spaces-tg ташриф оред. 

Озмун ҳам барои аъзои маҳфили аксбардорон ва ҳам барои онҳое, ки ба он ҳамроҳ 

нашудаанд, боз аст. Гарчанде ки барои ирсоли дархости аксдор барои иштирок дар озмун 

узви маҳфили аксбардорон будан талаб карда намешавад, танҳо аъзои маҳфилҳои 

аксбардорон дар марҳилаи аввал (дар қисми «Раванди овоздиҳӣ» дар поён тавсиф ёфтааст) 

ҳақи овоз доданро доранд.  

 

Барои ирсоли дархост бо аксҳо ҷиҳати иштирок дар озмун, шумо бояд амалҳои зеринро 

иҷро кунед: 

 

Аввалан, номи корбарии худро дар Twitter ба акси худ изофа кунед ва онро тариқи почтаи 

электронӣ ба гӯшаи амрикоии воқеъ дар минтақаи шумо фиристед (Агар дар мавриди ба 

https://tj.usembassy.gov/tg/education-culture-tg/american-spaces-tg


акси худ изофа кардани номи корбариатон дар Twitter ба кӯмак ниёз дошта бошед, лутфан 

ҳангоми фиристодани мактуби электронӣ ба гӯшаи амрикоӣ дар ин бора хабар диҳед, онҳо 

метавонанд ба шумо мусоидат намоянд).   

 

Сониян, акси худро дар саҳфаи Twitter-и худ ҷойгир кунед, гӯшаи амрикоии минтақаи 

худро ишора кунед ва аз хэштегҳои #ОзмуниАксҳоTJ, #Tajikistan, #USAваТоҷикистон, and 

#TajikTravel истифода баред. Паёми шумо дар Twitter бояд тавсифи кӯтоҳи аксҳоятонро 

бо забонҳои тоҷикӣ, англисӣ ва ё русӣ дар бар гирад.    

 

Шумо метавонед дар як ҳафта танҳо як акс ирсол намоед. Шумо наметавонед суратеро, ки 

шахси дигаре аксбардорӣ кардааст, фиристед; аксе, ки мефиристед, бояд маҳсули кори 

шумо бошад. Акси шумо бояд аслӣ ва дар формати рақамӣ ё аналогӣ бошад. Барои 

гирифтани маълумоти иловагӣ оиди ирсоли акс, нигаред дар поён ба қисми «Талабот ба 

дархостҳои аксдор».    

 

Раванди овоздиҳӣ 

Аввалан, ҳар ҳафта, аъзоёни ҳар кадом маҳфили аксбардорон дар гӯшаҳои амрикоӣ аксҳои 

тариқи почтаи электронӣ ирсолшударо баррасӣ карда ва ба чор акси беҳтарини ҳафта дар 

асоси меъёрҳои зерин овоз медиҳанд: 

1. То чӣ андоза аксҳо ба унсурҳои асосӣ мутобиқ мебошанд - истифодаи возеҳ, 

бофасоҳат, хуб чорчӯбабандишуда, мутавозин ва таъсирбахши равшанӣ. 

2. То чӣ андоза акс зебоии Тоҷикистонро таҷассум менамояд. 

3. То чӣ андоза акс унсурҳои композитсияро фаро мегирад: қоидаи сеюм, хатҳои 

пешбар, диагоналҳо, чорчӯбабандӣ, тазодӣ, равшанӣ (наздикӣ ба шайъ), намунаҳо, 

симметрия 

4. Оё акс одамонро фаро мегирад – то чӣ андоза хуб нишон медиҳад: эҳсосотро, 

амалро ва мушорикатро (таъсири мутақобиларо). 

Дар хотир доред: агар шумо дархости аксдор ирсол карда бошед ва дар айни замон узви 

маҳфили аксбардорон бошед, шумо дар ин марҳилаи аввали овоздиҳӣ наметавонед ба 

дархости худ овоз диҳед.   

 

Баъдан, ҳар як гӯшаи амрикоӣ чор аксеро, ки дар ҳафтаи ҷорӣ маҳфили аксбардорон 

интихоб кардааст, дар Twitter-канали худ ҳамчун дар намуди як паём нашр карда ва дар 

айни замон номҳои корбари Twitter-ии иштирокчиёнро низ, ки аксҳоро фиристодаанд, 

зикр менамояд. Пасон, ҳар як гӯшаи амрикоӣ дар Twitter назарсанҷие мегузаронад ва аз 

пайравон хоҳиш мекунад, ки ба аксе, ки ба онҳо бештар маъқул аст, овоз диҳанд. Ҳангоми 

назарсанҷӣ рӯйхате бо номи корбарии Twitter-ии довталабон пешкаш мешавад. Бо 

гузашти шаш рӯз пас аз овоздиҳӣ, аз ҳар кадом гӯшаи амрикоӣ акси бештар овозгирифта 

дар сафҳаҳои сафорати ИМА дар шабакаҳои иҷтимоӣ ҷойгир карда мешавад ва пас аз он 

сафоратхона дар Twitter назарсанҷӣ гузаронида ва аз пайравонаш хоҳиш менамояд, ки аз 



байни аксҳои аз сӯи гӯшаҳои амрикоӣ ирсолнамуда ба акси «беҳтарин»-и ҳафтаи ҷорӣ 

овоз диҳанд. Аксе, ки аз ҳама бештар овозҳоро ҷамъ кардааст, дар сафҳаи Twitter-ии 

Сафорати ИМА нашр карда мешавад.   

 

Ҳар моҳ сафорат аксҳои «беҳтарин»-и ҳафтаҳои гузаштаро дар сафҳаи Twitter-ии худ 

ҷойгир менамояд, сипас назарсанҷӣ гузаронида ва аз муштариён хоҳиш мекунад, то ба 

«беҳтарин» акс дар моҳи ҷорӣ овоз диҳанд. Иштирокчие, ки аксаш шумораи бештарини 

овозҳоро ҷамъ мекунад, ғолиби озмун дар моҳи ҷорӣ эълон мешавад ва ба ӯ фотоаппарати 

рақамӣ ройгон супорида мешавад.   

 

Бо гузашти 6 моҳ ва 12 моҳ, ҳар як гӯшаи амрикоӣ аксҳои «беҳтарин» дар ҳар моҳро чоп 

мекунад ва онҳоро дар бинои худ ва ё дар ҷои дигари муносиб дар шаҳр ба намоиш 

мегузорад. Пас аз ба итмом расидани озмун, ҳамаи 12 ғолиби озмуни ҳармоҳа ба Душанбе 

даъват карда мешаванд, то аксҳои худро дар намоишгоҳи гӯшаи амрикоӣ дар Душанбе ва 

ё дар ҷои дигари муносиби ин шаҳр ба намоиш гузоранд. Сафорати ИМА хароҷоти чоп ва 

чорчӯбабандии шумораи мушаххаси аксҳои ғолибонро ба ӯҳда мегирад. Хароҷоти сафар, 

истиқомат ва рӯзмасраф дар Душанбе барои ғолибони озмунҳои ҳармоҳа аз ҳисоби 

маблағҳо аз грантҳои ИМА пӯшонида мешавад (мувофиқи шартҳои пешакӣ пешбинишуда 

аз сӯи сарпарастони озмун). Дар ниҳоят, ғолиби умумии озмуни солона бо роҳи онлайн-

овоздиҳӣ тавассути сафҳаҳои Сафорат дар шабакаҳои иҷтимоӣ интихоб карда мешавад. Ба 

ғолиби озмуни солона фотоаппарати оинагии рақамӣ туҳфа карда мешавад.   

 

Ҳар гуна шикоятҳо бояд ба ҳамоҳангсози маркази иттилоотию маърифатии амрикоӣ ва / ё 

ба сафҳаи Сафорати ИМА дар Facebook тавассути паёми фаврӣ фиристода шаванд.   

 

Озмун 4 январи соли 2021, дар Тоҷикистон оғоз меёбад.  Дархостҳоро аз 4 январи соли 

2021 то 4 январи соли 2022 ирсол кардан мумкин аст. Доварӣ 5 январи соли 2021 оғоз 

гардида ва 3 январи соли 2022 ба итмом мерасад.  

 

Ҳуқуқ барои иштирок дар озмун   

a. Синни иштирокчиён дар рӯзи ворид шудан ба озмун бояд на поёнтар аз 13-сола 

бошад. Барои шахсони синнашон аз 18-сола хурд розигии падару модар ва ё васии 

қонунӣ лозим аст. Иштирокчиён бояд варақаи бақайдгирии озмун ва инчунин 

Баёнот барои ҳукуқи иштирок дар озмун, Гувоҳинома оиди ҳуқуқи аксбардорӣ ва 

Иҷозат ба нашри маводро ба сарпарастони озмун пур карда, баргардонанд. 

b. Иштирокчиён бояд сокини Тоҷикистон бошанд. Шахсоне, ки шаҳрвандии ИМА ё 

иҷозатномаи истиқомати доимӣ дар ИМА-ро доранд, дар озмун иштирок карда 

наметавонанд. 

c. Шахсе, ки дархости аксдорро ирсол кардааст, иштирокчии озмун ҳисобида 

мешавад. Созмонҳо чӣ ба ҳайси шахси ҳуқуқӣ ва чӣ ба ҳайси намояндаи шахси 



воқеӣ ба рақобат кардан барои дарёфти ҷоиза ҳақ надоранд. Барои довталабӣ ба 

дарёфти ҷоиза, иштирокчӣ бояд маълумоти пурра ва дақиқро, ки мутобиқи 

Қоидаҳо расмии озмун талаб карда мешавад, пешниҳод намояд.   

d. Шахсони зерин барои иштирок дар озмун ҳақ надоранд: кормандон, 

таҷрибаомӯзон, мудирон, мансабдорон ва дигар кормандоне, ки барои 

сарпарастони озмун, Twitter, Facebook кор мекунанд ва ҳамчунин ҳар гуна 

кормандон, таҷрибаомӯзон, мудирон ё мансабдорон, ки барои ҳар гуна муассисаҳо, 

ширкатҳо ва ё дигар созмонҳое кор мекунанд, ки фаъолияташон бо идоракунӣ, 

таблиғоти тиҷоратӣ, доварӣ, эҷод, таҳия, татбиқ ва / ё баргузории озмуни мазкур 

иртибот дорад, ва ҳамчунин шахсоне, ки хешовандони наздики шахсони дар боло 

номбаршуда мебошанд (ҳамсар, шарик, волидон, фарзанд, бародар ё хоҳар ва ё 

ҳамсарони онҳо) ва шахсоне, ки бо онҳо дар як оила зиндагӣ мекунанд.  

e. Пас аз қабули дархост барои иштирок дар озмун, номи иштирокчӣ (ё шиносаи 

корбарӣ, агар довталаб майли номаълум монданро дорад) ва кишвари истиқомати 

ӯ, вобаста ба салоҳдиди худи иштирокчӣ, ба таври оммавӣ интишор карда мешавад. 

 

Талабот ба дархостҳои аксдор  

a. Аксҳои пешниҳодшуда набояд дорои намоҳои ношоистагӣ, маводи шаҳвонии 

возеҳ, бараҳнагӣ, бадгӯӣ, саҳнаҳои хушунатомез, даъват ё васваса кардан ба 

амалҳои зӯроварӣ, пешниҳод ё таблиғи тиҷоратӣ бошанд. Аксҳо бояд ба талаботи 

қонунҳои маҳаллӣ ҷавобгӯ бошанд ва набояд матн ё тасвирҳоеро дарбар гиранд, ки 

ҳамчун таҳқиромез, иғвоангез, тӯҳматомез ва беэҳтиромӣ нисбати ҳар кадоме аз 

сарпарастони озмун ва ё гурӯҳҳо, шахсони алоҳида ва муассисаҳо шарҳ дода 

шаванд. Аксҳо бояд ҳам аз ҷиҳати зоҳирӣ ва ҳам аз ҷиҳати меъёрҳои муоширати 

маданӣ мувофиқат кунанд. Ба ибораи дигар, муҳтавои ҳамаи аксҳои пешниҳодшуда 

бояд ба меъёру талаботи аудиторияи ҷаҳонию оммавӣ ҷавобгӯ бошад.    

b. Аксҳои пешниҳодшуда бояд паёми аслии иштирокчиро дар бар гиранд. Онҳо бояд 

орӣ аз унсурҳое бошанд, ки бо ҳақи муаллифи шахси дигар муҳофизат шуда бошад 

ё ба ҳар василаи дигар мавриди ҳифзи моликияти зеҳнӣ ё ҳуқуқи соҳибмулкии 

шахсони сеюм, аз ҷумла ҳуқуқи дахолатнопазирии ҳаёти шахсӣ ва ошкорбаёнӣ (ба 

истиснои ҳолатҳое, ки дар зербанди е), қарор гирифтаанд. Сарпарастони озмун 

ҳуқуқи «истифодабарии одилона»-и маводи бо ҳақи муаллиф ҳифзшударо эътироф 

намекунанд ва ҳамчунин ҳуқуқи истифодабарии маводи литсензияшударо, ки аз 

ҷониби шахсони сеюм эҷод шудаанд ва ё ба онҳо тааллуқ доранд, эътироф 

намекунанд.  

c. Сарпарастони озмун ҳуқуқ доранд, ки бо салоҳдиди ягона ва мутлақи худ ҳар 

дархостеро, ки ба ин меъёрҳо ва инчунин ба мақсаду муҳтавои Қоидаҳои расмии 

озмун ҷавобгӯ набошад, лағв намоянд.  

d. Агар ягон масъала ё ихтилофи назар оид ба риоя, тафсир ва татбиқи талаботҳо ба 

мундариҷа ва ё дигар муқаррароти Қоидаҳои расмии озмун ба миён ояд, 



сарпарастони озмун ҳуқуқи истисноии ҳалли чунин масъалаҳо ё ихтилофи 

назарҳоро бо салоҳдиди худ нигоҳ медоранд.  

e. Бо пешниҳоди акс ба озмун, иштирокчӣ тасдиқ мекунад, ки аз ҳама шахсоне, ки 

тасвир ё шабоҳати онҳо дар акс пайдо шудааст, розигии хаттӣ гирифтааст (ё аз 

волидайн / васии қонунии шахсон, агар ин шахсон ноболиғ дар кишвари 

истиқомати худ ҳисобида шаванд). Иштирокчӣ бояд тасдиқ кунад, ки ӯ омода аст 

ҳуҷҷатҳои боэътимод оид ба гирифтани чунин розигиро пешниҳод кунад (агар 

талаб карда шавад). Нагирифтани чунин ризоият метавонад боиси лағв сохтани 

аксҳои пешниҳодшуда бо салоҳдиди ягона ва мутлақи сарпарастони озмун гардад.   

f. Ҳамаи аксҳо бояд аз санҷиши пешакии сарпарастони озмун ҷиҳати ҷавобгӯ будан 

ба талаботи қоидаҳои расмии озмун гузаранд. Аксҳое, ки ба талабот ҷавобгӯ 

нестанд, барои овоздиҳӣ нашр намешаванд. Дар ҳолати зарурӣ, гурӯҳи кормандони 

Сафорати ИМА, аз ҷумла корманди масъули таъминоти иттилоотӣ, ёрдамчӣ оиди 

кор бо ВАО ва корманди масъули равобит бо ҷомеа, салоҳияти истисноӣ ва мутлақ 

дорад, ки тасмими ниҳоиро оиди ҷавобгӯ будани акси пешниҳодшуда ба талаботи 

қоидаҳои расмии озмун қабул кунад. Пеш аз нашр дар сомонаи озмун, тақдими 

ҷоиза, муайян кардани ғолиб ва ғ., сарпарастони озмун ҳақ доранд бо салоҳдиди 

комил ва мутлақи худ дар таҳлили ниҳоӣ санҷиш гузаронанд, ки оё финалисти 

эҳтимолӣ ё акси эҳтимолан ғолиббаромада ба Қоидаҳои расмии озмун пурра 

мувофиқат мекунад ё хайр. 

 

Талабот ба формати техникӣ  

Аксҳои пешниҳодшаванда бояд дар формати JPG, бо ҳаҷми 10 мегабайт ё камтар аз он 

бошанд, аммо андозаи акс набояд аз 1024x768 пиксел хурдтар бошад. Дар аксҳо бояд ягон 

нишонаҳои обӣ, имзоҳо ва ё маълумоти шахсии мушаххасшаванда намоён набошанд. 

 

Ретушонии аксҳо: акси пешниҳодшударо ба таври назаррас ретуш кардан мумкин нест: 

ҳеҷ кадом ҷузъе аз акс (одамон, ҳайвонот, манзараҳо, ашёҳо ва ғ.) набояд тағйир дода 

шавад, нест карда шавад ё ҷо ба ҷо гузошта шавад. Бо бурида рост кардани канораҳои акс 

ва инчунин ба ториккунӣ, равшанкунӣ ва ё тағйир додани рангҳои тасвир иҷозат дода 

мешавад.      

 

Интихоби ғолибон   

a. Мутобиқи қоидаҳои расмии озмун, ғолибони озмунҳои ҳафтаина ва ҳармоҳа 

тавассути онлайн-овоздиҳӣ муайян карда мешаванд.   

b. Ғолибон: ҳар як ғолиби озмуни ҳармоҳа бояд шарҳи мухтасари ҳол (дар мавриди 

зарурат) ва тавсифи кӯтоҳи дархости худро пешниҳод кунад; дар акси ҳол, ӯ аз 

ҳақи дарёфти ҷоиза маҳрум мешавад. Бо ғолибон тавассути почтаи электронӣ 

тамос гирифта мешавад, мушаххасан тариқи суроғаҳои почтаи электронӣ, ки онҳо 

дар вақти бақайдгирӣ ишора карда буданд. Агар сарпарастони озмун бо ғолиби 



эҳтимолӣ тамос гирифта натавонанд, ғалаба лағв мегардад ва аз байни дархостҳои 

боқимонда ғолиб интихоб мешавад. 

 

Ҷоиза (-ҳо)   

Фотоаппарати рақамӣ ба ҳар кадом ғолиби озмуни ҳармоҳа тибқи шартҳои дигари 

қоидаҳои расмии озмун тақдим карда мешавад. Ҳар кадом ғолиби озмуни ҳармоҳа барои 

намоиш додани аксҳои беҳтарини худ дар намоишгоҳи шаҳри Душанбе, ки дар фарҷоми 

озмун баргузор мегардад, даъват карда мешавад. Барои ин чорабинӣ хароҷоти истиқомат, 

нақлиёт, рӯзмасраф, чоп ва чорчӯбабандии аксҳои ғолибон аз ҳисоби сарпарастони озмун 

пӯшонида мешавад.   

 

Ба иштирокчиён аз ҳар кадом гӯшаи амрикоӣ на бештар аз 2 фотоаппарат туҳфа карда 

мешавад. Ба ибораи дигар, дар ҳолате агар ду иштирокчӣ аз як гӯшаи амрикоӣ ғолиби 

моҳи ҷорӣ гарданд, пас ғолибони минбаъдаи озмунҳои ҳармоҳа аз ҳамон гӯшаи амрикоӣ 

соҳиби фотоаппарат нахоҳанд шуд. Ғайр аз ин, ҳеҷ як иштирокчӣ наметавонад беш аз як 

маротиба ғолиби моҳ гардад; агар дар натиҷаи овоздиҳӣ чунин ҳолат ба амал ояд, ғолиби 

ин моҳ иштирокчие хоҳад гардид, ки аксаш аз лиҳози шумораи овозҳо ҷои дуюмро ишғол 

кард.  

a. Аксҳои ғолибон дар сомонаи Сафорати ИМА дар Душанбе, дар шабакаҳои 

иҷтимоӣ ва инчунин дар бинои худи сафорат ҷойгир хоҳанд шуд.   

b. Ғолибон бояд қабули ҷоизаро (дар мавриди зарурат) тавассути мактуби ҷавобии 

почтаи электронӣ дар давоми се рӯзи тақвимӣ тасдиқ кунанд. Агар қабули ҷоиза то 

санаи муқарраршуда тасдиқ нашавад, сарпарастони озмун ҳақ доранд, ки шахси 

дигарро ғолиб эълон намоянд. Ҳар як ғолиб бояд суроғаи почтаи воқеиро 

пешниҳод кунад, ки тавассути он ҷоиза фиристода шавад. Сарпарастони озмун 

барои ҳар гуна мушкилоти ба миён меомада дар робита ба интиқоли ҷоиза ҷавобгар 

намебошанд (масалан, рабуда шудан, ба таъхир афтодан, тасодуфан вайрон шудан, 

нобуд шудан ва ё талаф шудани ҷоиза ҳангоми интиқоли он аз ҷониби 

интиқолдиҳанда). 

c. Ҳар кадом қисми истифоданашудаи ҷоиза мавриди аз ҷой ба ҷое кӯчонидан, табдил 

ёфтан ва ё иваз гардидан намебошад ва инчунин наметавонад ҳамчун пули нақд 

қабул карда шавад. Пардохти андоз аз ҷоиза ва аз ҳама чизи ба он иртиботдошта, 

инчунин оқибатҳои ҳисоботии марбут ба он масъулияти шахсӣ ва истисноии ғолиб 

мебошад. 

 

Ҳуқуқу уҳдадориҳо   

a. Сарпарастони озмун маводҳои барои озмун пешниҳодшуда ва ё паёмҳои дар он 

баёншударо пуштибонӣ намекунанд; инчунин, сарпарастони озмун аз гирифтани 

ҳар гуна масъулият дар робита ба аксҳои пешниҳодшуда қатъиян даст мекашанд.  



b. Озмун ва сарпарастони он ба фаъолиятҳои марбут ба вайронкунии ҳуқуқи муаллиф 

ё вайрон кардани дигар ҳуқуқҳои моликияти зеҳнӣ роҳ намедиҳанд; инчунин, 

сарпарастони озмун ҳақ доранд ҳар гуна пешниҳодеро, ки ба гумони онҳо ҳуқуқи 

муаллиф ё дигар ҳуқуқҳои моликияти зеҳнии тарафи дигарро вайрон мекунад, 

хориҷ кунанд ё лағв созанд.  

c. Иштирокчиёни озмун ҳақи мутлақи моликиятро бар аксҳои аслии худ нигоҳ 

медоранд. Аксҳои пешниҳодшуда моликияти зеҳнии иштирокчӣ боқӣ мемонанд ва 

сарпарастони озмун ба ишғоли ҳуқуқи муаллиф нисбат ба аксҳои ҳар кадом шахсе, 

ки дар озмун иштирок мекунад, даъво нахоҳанд кард. Иштирокчӣ ба таври 

мушаххас розӣ аст, ки ба сарпарастони озмун иҷозат диҳад, то аз тамоми маводи 

пешниҳоднамудаи ӯ бо мақсади додани хол дар озмун истифода баранд. Аз 

иштирокчиён талаб карда мешавад, ки ба сарпарастони озмун гувоҳинома оиди 

ҳуқуқи аз нав бавуҷудоварӣ, омода кардани корҳои эҷодӣ, паҳн кардан, иҷро 

кардан, намоиш додан ва ба тариқи дигар истифода бурдани маводҳои барои 

иштирок дар озмун дар ҳар гуна медиа-форматҳо ва тариқи ҳар гуна медиа-каналҳо 

пешниҳод намоянд. Қайд кардан ба маврид аст, ки гувоҳиномаи мазкур бояд дорои 

хусусияти дар ҳама ҷо татбиқшаванда, ғайриистисноӣ будан, бидуни пардохти ҳақи 

муаллиф, бемуҳлат, ба тартиби сублитсензиякунонӣ тақдим гардидан ва қобили 

интиқол шудан бошад.  

d. Иштирокчӣ барои дархости озмунии худ ва маводи дар он мавҷудбуда, инчунин 

барои ҳама паёмадҳо дар робита ба ирсол ва ё ҷойгиронии он, масъулиятро ба дӯш 

мегирад. 

e. Сарпарастони озмун ҳақ доранд дар ҳар лаҳза эътибори дархостҳо ва 

иштирокчиёнро тафтиш кунанд ва дар сурати ҷавобгӯ набудан ба Қоидаҳои расмии 

озмун, онҳоро лағв созанд. Сарпарастони озмун инчунин ҳақ доранд, ки бо 

салоҳдиди комил ва мутлақи худ ҳуҷҷатҳои иловагиро талаб кунанд, то ҳақ 

доштани довталаб барои иштирок дар озмун ва риояи Қоидаҳои расмии озмунро 

тафтиш кунанд. 

f. Агар ҷоиза ё ягон қисми он дастрас набошад, сарпарастони озмун бо салоҳдиди худ 

ҳуқуқи иваз кардани ҷоизаи мазкурро бо ҷоизаи дигар бо арзиши баробар ё зиёдтар 

аз он (бо мушаххасоти муносиб) доранд. 

g. Сарпарастони озмун ҳақ доранд дар ҳар лаҳза ва бо салоҳдиди худ, шахсеро, ки ба 

ақидаи онҳо (i) қоидаҳои расмии озмунро вайрон мекунад; (ii) шартҳои 

истифодабарии платформаро вайрон мекунад; ва (iii) беинсофона, бо шеваи 

ғайрирақобатӣ ва вайронкорона ва ё бо нияти ба танг овардан, таҳқир кардан, 

таҳдид кардан ё нороҳат кардани шахси дигар амал мекунад, аз иштирок маҳрум 

созанд ва ё ғайри қобили қабул эълон кунад. 

h. Сарпарастони озмун ҳақ доранд бо салоҳдиди худ озмунро бо ягон сабаб тағйир 

диҳанд, боздоранд, қатъ намоянд ё лағв созанд.  



i. Иштирокчии озмун розӣ аст сарпарастони озмунро, ниҳодҳои роҳбарикунандаи 

онҳоро, созмонҳои тобеи онҳоро, бюроҳо, дафтарҳо ва агентиҳои вобастаи онҳоро, 

ва инчунин масъулон, мудирон, кормандон, таҷрибаомӯзон, агентҳо ва 

паймонкорони онҳоро аз ҳар гуна даъвоҳо, зарарҳо, ӯҳдадориҳо, зиёнҳо, хароҷот, 

қарзҳо ва масрафҳо (аз ҷумла пардохти музди адвокатҳо), ки дар натиҷаи (i) 

иштироки ӯ дар озмун; (ii) қоидаҳои расмии озмунро вайрон кардани ӯ; (iii) дар 

робита бо озмун ҳама гуна ҳуқуқи шахси сеюмро вайрон кардани ӯ, аз ҷумла, 

моликияти зеҳнӣ, махфият, ошкорбаёнӣ, моликиятӣ ва ё дигар ҳуқуқи қонунӣ; ва 

инчунин (iv) даъвоҳо дар мавриди боиси зарар дидани шахси сеюм, аз ҷумла зарари 

молиявӣ, дар натиҷаи дархости озмунии ӯ, бармеоянд, эмин гардонад ва ҳар гуна 

зарару зиёни бавуҷудомадаро ҷуброн намояд. Ин ӯҳдадориҳо оид ба ҷуброни 

зарару зиёнҳо ва эмин доштани сарпарастон аз ҳар гуна даъвоҳо барои муддати 

беохир пас аз ба фарҷом расидани озмун низ амал мекунанд.    

j. Баргузорӣ, доварӣ ва тақдими ҷоизаҳо комилан бо риояи қонунҳои амалкунандаи 

ИМА ва қонунҳои кишвари мизбон сурат мегиранд. Дар ҳолати ҷой доштани 

ихтилофот байни қонунҳои ИМА ва қонунҳои кишвари мизбон, қонунҳои ИМА 

мавриди татбиқ қарор мегиранд. 

k. Сарпарастони озмун барои ҳифзи маълумоти махфӣ, маълумоти шахсӣ ва дигар 

маълумоти ҳассоси иштирокчиён чораҳои дахлдор меандешанд. Маълумот барои 

тамос бо иштирокчиёни озмун аз ҷониби Департаменти давлатии ИМА нигоҳ 

дошта мешавад ва мумкин аст ин маълумот дар оянда барои тамос бо онҳо ва ё бо 

ягон мақсади дигар истифода бурда шавад. Ин маълумот мумкин аст ба дигар 

сарпарастони озмун дода шавад ва / ё дар ҳудуди аз сӯи қонун иҷозатдодашуда ба 

шахсони сеюм низ дода шавад. 

l. Сарпарастони озмун барои ҷуброни талафот ё хисороте, ки дар натиҷаи иштирок 

кардан ё кӯшиши иштирок кардани ҳар кадом шахс дар озмун ба вуҷуд меояд, 

инчунин барои имконпазирӣ ё имконнопазирии интиқол, боркунӣ ё ба ҳар василаи 

дигар дастрасӣ пайдо кардан ба ҳама гуна иттилооти марбут ба иштирок дар озмун, 

ӯҳдадор намебошанд. Сарпарастони озмун барои мушкилоти техникӣ ё иллатҳои 

техникӣ, ки мумкин аст дар рафти озмун ба миён оянд, масъул нестанд, аз ҷумла: 

барои нуқсонҳои сахтафзор ё нармафзор; корношоямии компютер, телефон, кабел, 

моҳвора, шабака, пайвастшавии электронӣ, бесим ва интернетӣ ва ё ҳар гуна дигар 

мушкилоти алоқаи онлайн; нуқсонҳо ё маҳдудиятҳои провайдерҳои хидматрасони 

интернет, серверҳо, хостҳо ё провайдерҳо; интиқоли таҳрифшуда, номунтазам ё 

иштибоҳомези маълумот; имконнопазир гаштани ирсол ё қабули мактубҳои почтаи 

электронӣ; паёмҳои электронии гумшуда, деромада, ба таъхир афтода ё 

боздошташуда; бо ягон сабаб пурра ё қисман дастнорас гардидани сомонаи озмун; 

пурбор гардидани трафик дар шабакаи интернет ё дар сомонаи озмун; дахолати 

беиҷозати инсонӣ ё ғайриинсонӣ ба кори озмун, аз ҷумла дахолати беиҷозат, рахна, 

дуздӣ, вирусҳо, нуқсонҳо, кирмҳои электронӣ; вайрон гардидани ягон ҷанбаи 



озмун ё талафот, ҳисобкунии нодуруст, роҳнамоии нодуруст, дастнорасӣ ё 

набудани номи корбарӣ дар почтаи электронӣ, ки барои гузаронидани озмун 

мебоист мавриди истифода қарор мегирифт.  

m. Ҳар гуна риск дар робита ба истифодабарӣ аз сомонаи озмун бар дӯши худи 

истифодабаранда аст. Сарпарастони озмун барои зарари ҷисмонӣ, зарари моддӣ ё 

ҳар гуна зиён, ки ба таҷҳизоти компютерӣ дар натиҷаи иштирок дар озмун, 

истифодаи сомонаи озмун ва ё боргирии маълумот аз сомонаи озмун расонида 

мешавад, масъул намебошад. Бо иштирок кардан дар озмун, иштирокчӣ 

сарпарастони озмунро аз ҳар гуна даъвоҳое, ки мустақиман ё ғайримустақиман ба 

иштироки ин иштирокчӣ дар озмун иртибот доранд, эмин медорад.  

n. Дар ҳолате агар ягон қисми озмун бо сабаби шароити номусоиди обу ҳаво, сар 

задани сӯхтор, корпартоӣ, амалиётҳои ҳарбӣ ё ҳамлаҳои террористӣ ва ё бо ягон 

сабаби дигар лағв мешавад ё ба таъхир меафтад, сарпарастони озмун масъул 

нестанд.  

 


